Nafarroako Parlamentuko Mahaiak, 2013ko urriaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, jakitekoa zer urrats egin dituen Nafarroako Gobernuak Parlamentuak onetsitako erabaki ba betetze aldera, zeinaren bidez adierazten baitzuen bere babes aktiboa emanen duela Lizarrako hiria “Nafarroako Ondare-hiri” deklaratzeko.

2. Nafarroako Parlamentuko Aldizkari Ofizialean argitara dadin agintzea.

3. Kulturako, Turismoko eta Erakunde Harremanetako Batzordean izapidetzea.

Iruñean, 2013ko urriaren 14an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Román Felones Morrásek, Legebiltzarreko Erregelamenduan ezarritakoaren babesean, ondoko galdera egin du, kasuko batzordean ahoz erantzuteko:

Kulturako, Turismoko eta Erakundeekiko Harremanetarako Batzordeak ondoko erabakia hartu zuen, 2013ko maiatzaren 2an egindako bilkuran (9 boto alde eta 6 abstentzio):

1.- “Nafarroako Parlamentuak adierazten du bere babes aktiboa emanen duela Lizarrako hiria “Nafarroako Ondare-hiri” deklaratzeko.

2.- Nafarroako Parlamentuak Nafarroako Gobernua premiatzen du Lizarrako hiria “Nafarroako Ondare-hiri” deklara dezan, egoki diren bideak erabilita eta egoki den dokumentazioa aldez aurretik prestatuta.

3.- Nafarroako Parlamentuak Nafarroako Gobernua premiatzen du behar den babes politiko eta tekniko guztia eman dezan, Lizarrako hiria Gizatediaren Ondare deklaratzeko hautagaitzaren espedientea ahal den osatuena eta operatiboena izan dadin, lortu nahi den helburuari begira”.

Mozioa onetsi zenetik zenbait hilabete igarota, ondokoa jakin nahi dut:

• Nafarroako Gobernuak zer urrats egin ditu aipatu mozioa betetzeko?

Iruñean, 2013ko urriaren 8an

Foru parlamentaria: Román Felones Morrás

